
Cando un alumno falta a un exame deberá falar co profesor de inglés 

para xustificar esa falta de asistencia. O alumno realizará o exame en 

canto se incorpore ao centro ou, dependendo das circunstancias,  o 

profesor pode proporcionar outra posible data de realización.

Se un alumno falta a un exame de inglés, o pai, nai ou o titor legal do 

alumno terá que xustificar esa ausencia para poder repetir o exame.

Tendo en conta o Decreto 229/2011 e o protocolo educativo para a 

prevención e o control do absentismo escolar en Galicia establécense 

como  faltas xustificables as seguintes:

a) Citacións que impliquen un deber inescusable, sendo xustificable o 

tempo necesario.

b) Falecemento ou enfermidade grave dun familiar de primeiro ou 

segundo grao.

c) Tramitación de documentos oficiais, presentación a exames e probas 

oficiais ou similares, sendo xustificable o tempo necesario.

d) Indisposicións.

e) Enfermidade, sendo xustificable o tempo de prescrición médica.

A xustificación das faltas de asistencia a clase do alumnado realizarase 

ante o profesorado titor, por aplicación ABALAR MÓBIL ou entregando a 

xustificación no centro educativo, segundo proceda, como límite de prazo 

dunha semana desde a incorporación do alumno. Se o profesor de inglés 

non é o seu titor, precisa saber se a falta a ese exame está xustificada ou 

non.



Se hai reincidencia nas faltas de asistencia a exames a xustificación que 

se terá que aportar será a sinalada no devandito protocolo educativo:

1.Xustificante médico, no caso de enfermidade propia ou grave dun 

familiar de primeiro ou segundo grao.

2.Documento acreditativo, no caso de deberes inescusables, 

presentación a exames ou morte de familiares de primeiro ou segundo 

graos.

3. Calquera outro documento acreditativo da circunstancia que xustifique 

a ausencia.


